
Ehun eta hogei urte 
TXILLARDEGI / Hizkuntzalari eta idazlea 

1876-1936: hirurogei urte. 
1936-1996: hirurogei urte. 
Denbora tar te bera dago: 
gaurko gazteek, guk karlis-
tadak ikusten genituen beza-
latsu ikusten dituzte 1936ko 
gertaerak. Honetaz ongi ez 
jabetzekotan, nekez ulertuko 
ditugu gaurko gertakariak. 

1936ko otsailean ezkertarren «Frente Po-
pular» delako Elkartea nagusitu zen Espainiako 
Estatuan. 

Bizkaian %50 lortu zuen espainar ezkerta-
rren multzoak. Horretan partaide, itxuraz be-
de ren , indar aber tza le bakar bat: Eusko 
Ekintza, ANV delakoa. Espainiar eskuindarren 
blokeak, berriz, %20 lortu zuen Bizkaian. 
Abertzaleak, auto-definizioz bederen («nacio-
nalistas»), PNV birbatua-ren inguruan ( = 
PNV + Comunión), %30 lortu zuten (Biz-
kaian, beti; probintziarik «abertzale»enean). 

Jagi-Jagi-tarrek, Gallastegi eta Luis Arana 
Goiri zaharraren inguruan, «ez» esan zioten 
errejionalismoari; eta gaitzetsi egin zuten 
jokoa: «¡Oh, querida patria nuestra Euzkadi! 
¡Quién te dijera entonces y aún en algunos 
años sucesivos hasta la triste fecha de Octubre 
de 1936, que unos falsos dirigentes del Partido 
en esa época habían de aceptar lo que el Go-
bierno de la República española conviniera en 
aquel trance apurado en que se hallaba, trai-
cionando así esos falsos dirigentes con un 
simple Gobierno vasco y un ministro en el Go-
bierno español la doctrina del primitivo Nacio-
nalismo Vasco del Partido fundado en 1895». 
(Luis Arana Goiri, 18-1-1947). 

Zertan zegoen orduan ere PNVa? Erraza da 
jakitea; asko eta asko idatzi baita honetaz, eta 
are gehiago azkeneko urteotan. 

Garai hartako "Euzkadi" egunkarian, José 
de Arteche azpeitiarra zen luma nagusienetako 
bat. Baina handik oso urte gutxitara Donostiako 
kaleetan barrena ikusi genuen alkandora ur-
dinaz jantzita... Adibidez. 

PNVan, errejionalismo eskuindarra zen na-
gusi: Sotaren kontrol ekonomikoan, eta «Kiz-
kitza» karkaren ideologian. PNVa hori zen, eta 
ez besterik. 

Zertan zegoen «euzkera» famatua, artean? 
Aski da hemeroteka apur bat egitea. 1936ko 
uztailaren 18an, Franco altxako zen egunean, 
beraz, «Aitzol»ek idatzi zuen Editoriala; «Re-
vasquización del pensamiento libertario» (sic). 
Eta erdara batuaz (beti bezala; eta Euskaltzain-
diaren bidetik, bidenabar esateko). Eta hori Ai-
tzolek berak ¡kontuak atera! 

Hiletariek «gaizki goazela» diote. Baina, 
zinez, gauzak, gaizki egonda ere, ez dira inoiz 
gaurko mailan egon. Eta are gutxiago PNVa 
jaun eta jabe ibili zen urte hits haietan. 




